ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ


 1.	Անհրաժեշտությունը
Նախագծի անհրաժեշտությունը պայմանավորված է ՀՀ Շիրակի մարզի Ախուրյան համայնքի երկրաշարժի հետևանքով անօթևան մնացած ընտանիքների բնակարանային ապահովման անհրաժեշտությամբ:
		2. Ընթացիկ իրավիճակը և խնդիրները
Հայաստանի Հանրապետության 2016 թվականի պետական բյուջեով նախատեսված 798.0 մլն. դրամ գումարի շրջանակներում ՀՀ Շիրակի մարզպետարանի պատվիրատվությամբ իրականացվում է Ախուրյան համայնքի երկրաշարժի հետևանքով անօթևան մնացած ընտանիքների բնակարանային ապահովման ծրագիրը: Ավարտին են հասցվելու Գլենդել-Հիլզ կազմակերպության կողմից կառուցված 3 կիսակառույց բնակելի շենքերի շինարարական աշխատանքները:
Հատկացված գումարի սղության պատճառով նախագծա-նախահաշվային փաստաթղթերում չեն ընդգրվել բնակարանների թվով 104 գազօջախների ձեռք բերման և տեղադրման, ինչպես նաև բարեկարգման աշխատանքներից որոշ հատվածների շինարարական աշխատանքներ, մասնավորապես՝ տարածքի բարեկարգման նպատակով շենքերի բակերում փողոցների պատվածքի կառուցման համար անհրաժեշտ 3400 խմ կավաավազային շերտի տեղադրում, թաղամասի երեք շենքերին մոտեցում ապահովող փողոցի 20 սմ հաստությամբ 670 խմ խճային շերտի տեղադրում և 5սմ հաստությամբ 3400 քմ մակերեսով մանրահատիկ ասֆալտբետոնյա ծածկույթի իրականացում: 
Բացի այդ  2014 թվականին «Գլենդել Հիլզ» կազմակերպությանը տրամադրված տեխնիկական պայմանների հիման վրա կազմված նախագծա-նախահաշվային փաստաթղթերին համապատասխան իրականացվող շինարարական աշխատանքների ընթացքում պարզվել է, որ թաղամասից դուրս նախկինում կառուցված 300մմ տրամագծով կոյուղու կոլեկտորից 350 գծմ հատվածը չի գործում և անհրաժեշտ է կառուցել նոր կոյուղագիծ:
3 .Առկա խնդիրների առաջարկվող լուծումները 
[bookmark: _GoBack]ՀՀ 2016 թվականի պետական բյուջեով ՀՀ Շիրակի մարզպետարանին հատկացված գումարներից կապալառու կազմակերպությունների ընտրության մրցույթների գնումների գործընթացում տնտեսված 44,485.2 հազ. դրամ գումարն անհրաժեշտ է նպատակաուղղել «Ախուրյանում բնակարանային շինարարության իրականացում (3 անավարտ շենքերի կառուցում)» ծրագրի իրականացմանը:
4.  Կարգավորման նպատակը և բնույթը
Կարգավորման նպատակն ՀՀ Շիրակի մարզի Ախուրյան համայնքի երկրաշարժի հետևանքով անօթևան մնացած ընտանիքներին բնակարանով ապահովումն է: 
 5. Նախագծի մշակման գործընթացում ներգրավված ինստիտուտները և անձիք
Նախագծի մշակումը իրականացրել է ՀՀ տարածքային կառավարման և զարգացման նախարարությունը։
 6.	Ակնկալվող արդյունքը

Նախագծի ընդունմամբ կլուծվեն ՀՀ Շիրակի մարզի Ախուրյան համայնքի երկրաշարժի հետևանքով անօթևան մնացած ընտանիքների բնակարանային հիմնախնդիրները:


















ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

«Հայաստանի Հանրապետության 2016 թվականի պետական բյուջեում վերաբաշխում, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:


Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության 2016 թվականի պետական բյուջեում վերաբաշխում, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:




